
Dronlar: uchuvchisiz uchuvchi qurilma bo`lib, radiochastota bilan pult yordamida 

boshqariladi. Shuningdek avtomatik programmalashtirish bo‘yicha ham boshqariladi. Dronlar 

yordamida qisqa vaqtda ekinlar holatini kuzatish, ularda mavjud kasalliklarni aniqlash, ekin ekilgan 

maydonlar va dala xaritasini tuzish, shuningdek, zararkunandalarni o'rganish va monitoring qilish 

ko‘zda tutilgan. 

Tuproq xaritasi: Tuproq xaritasi — bu muayyan hududdagi tuproq turlari, ularning tarkibi, 

unumdorligi, mexanik tarkibi, namligi va boshqa xususiyatlarini ko‘rsatadigan maxsus tematik 

xaritadir. U qishloq xo‘jaligi, melioratsiya, ekologiya va yer resurslarini boshqarishda juda muhim 

hisoblanadi. 

Kirish. Mamlakatimiz iqtisodiyotini barqaror rivojlantirishda, qishloq xо‘jaligining о‘ta muhim 

yо‘nalishlaridan biri hisoblangan chorvachilik tarmog‘ida ozuqalarni yedirishga tayyorlashda 

dunyodagi ilg‘or tajribalar hamda zamonaviy texnologiyalar va ilm-fan yutuqlarini amaliyotga joriy 

etish, chorvachilik tarmog‘ini iqtisodiy samaradorligi va raqobatbardoshligini oshirishda muhim 

ahamiyat kasb etadi. 

Material va metodlar. Ozuqa aralashtirgich ishchi kamerasi shakli ozuqa komponentlari 

zarrachalarining harakatlanishi va aralashish jadalligiga katta ta’sir ko‘rsatadi. Korpusining 

ko‘ndalang qirqimi U-shakldagi va ishchi organi bitta valdan iborat bo‘lgan uzluksiz ishlaydigan 

aralashtirgichning shnekdan uloqtirilgan ozuqa massasini uloqtirilgan tomonning qarama-qarshi 

tomoniga borib tushishini ta’minlaydigan har xil ko‘rinishli qopqoqlar bilan jihozlangandagi texnologik 

jarayonini ko‘rib chiqamiz (1-rasm). 

Ozuqa aralashtirgichning ish jarayonida shnek qanotiga kelib tushgan ozuqa massasi shnek qanoti 

sirti va ozuqa massasi o‘rtasidagi ishqalanish kuchi ta’sirida shnek bilan birga aylanma harakat qila 

boshlaydi. Ozuqa massasi aralashtirgich korpusi ichki sirti bilan ozuqa massasi o‘rtasidagi ishqalanish 

kuchi yo‘qolgan nuqtaga kelganda, markazdan qochma kuch ta’sirida shnekdan yuqoriga, ya’ni 

aralashtirish kamerasining qopqog‘iga qarab uloqtiriladi.  

Shnekdan katta tezlikda yuqoriga qarab uloqtirilgan ozuqa massasi o‘zining kinetik energiyasiga 

ega bo‘ladi. Qopqoqdan qaytarilgan ozuqa massasi zarrachalarining harakat yo‘nalishi qopqoqning 

shakliga va uning shnekdan qancha balandlikda joylashganligiga bog‘liq bo‘ladi. Aralashtirish 

texnologik jarayoniga talab qilinayotgan energiyani kamaytirish maqsadida qopqoqdan qaytarilgan 

zarrachalarining harakat yo‘nalishini o‘zgartirish bilan ularda to‘plangan kinetik energiyadan 

foydalanish imkoniyati yaratiladi [1, 39-41-b., 2; 36-40-b., 3; 37-39-b., 4; 2016-2023-b., 5; 2195-2200-

b.]. 

 
                    a)                                 b)                       c) 

a– qavariqligi sirtga chiqqan yarim silindrik quti;  b–tomonlari har xil burchakli biriktirilgan quti; 

c– yuqori tomoni yarim silindrik va gorizontal qismli quti. 

1-rasm. Aralashtirish kamerasida ozuqa zarralarining harakatlanishi  

Aralashtirgiсh ishchi kamеrasi shaklini tanlash uсhun aralashtirgiсh qopqog‘i shаklining 

tеxnologik jarayonning bajаrilishiga talab qilinayоtgan enеrgiyaga va aralаshish sifatiga tа’sirini ko‘rib 

сhiqamiz. 

Ozuqa aralashtirgichning ishchi kamerasi shakli ko‘p jihatdan qopqoq turi va shakliga bog‘liq. 

Biz texnologik jarayonga ta’sir etuvchi quyidagi ko‘rinishga ega bo‘lgan qopqoqlarni (1-rasm) ko‘rib 

chiqamiz: qavariqligi sirtga chiqqan yarim silindrik quti (1a-rasm), tomonlari har xil burchakli 

biriktirilgan quti shaklida (1b-rasm) va qavariqligi sirtga chiqqan yarim silindrik va gorizontal qismli 

quti (1c-rasm). 

Aralashtirgich qavariqligi sirtga chiqqan yarim silindrik quti ko‘rinishidagi qopqoq bilan 

jihozlanganda (1a-rasm), shnekdan yuqoriga uloqtirilgan ozuqa massasi qopqoqga yetib borgandan 

so‘ng, uning ichki sirti bo‘ylab oqim ko‘rinishida harakatlana boshlaydi. Shnekdan yuqoriga 

uloqtirilgan ozuqa massasida hosil bo‘lgan kinetik energiya ozuqa massasi bilan qopqoq tekisligi 

o‘rtasidagi ishqalanish kuchi ta’sirida qisman yo‘qoladi. Bunda ozuqa massasining mayda-mayda 

zarrachalarga bo‘linib, bo‘shliqda xaotik harakat qilish imkoniyati bo‘lmaydi. Bunday sharoit 

texnologik jarayonni bajarilishiga talab qilinayotgan energiyani kamaytirishi mumkin, lekin shu bilan 

birga ozuqa komponentlarining aralashish sharoitini yomonlashtiradi. 

Aralashtirgich tomonlari har xil burchakli biriktirilgan quti ko‘rinishidagi qopqoq bilan 

jihozlanganda (1b-rasm) shnekdan yuqoriga uloqtirilgan ozuqa massasi qopqoqning qaytaruvchi CD 

tomoniga borib zarb bilan uriladi. Qopqoqning CD tomoni gorizontalga nisbatan ma’lum bir burchak 

ostida joylashganligi sababli, shnekning o‘ng tomoniga qarab yo‘naltirilib, shnekning aylanish 

yo‘nalishi bo‘yicha harakatlanadi. Qaytarilgan zarrachalar shnekning ishchi sirti yuzasining orqa 

tomoniga kelib uriladi va o‘zidagi hosil bo‘lgan kinetik energiyani shnekga uzatib, uning aylanishiga 

yordam beradi. Natijada texnologik jarayonni bajarishga talab qilinayotgan energiyaning kamayishi 

ta’minlanadi. Bunday qopqoq bilan jihozlangan aralashtirgichda, qopqoq qaytaruvchi ishchi sirtiga 

zarb bilan urilgan massaning mаyda-mayda zarraсhalarga bo‘linib, aralаshtirish kamеrasi bo‘shlig‘ida 

hаr xil yo‘nalish va tеzlikda (massаlari har xil bо‘lganligi sabаbli) xatоlik harakatlаnishi aralashish 

shаroiti (sarаlanish jarayoni hоsil bо‘lishi)ning yaxshilanishi va aralashma sifatining yuqori bo‘lishini 

ta’minlashi takidlangan. Lekin, bunday holatning ta’minlanishi uchun ozuqa zarrachalari absalyut 

elastik bo‘lishi kerak bo‘ladi. Amalda esa bunday holatni ta’minlab bo‘lmaydi. 

Aralashtirgich qavariqligi sirtga chiqqan yarim silindrik va gorizontal qismli quti ko‘rinishidagi 

qopqoq bilan jihozlanlanganda(1c-rasm) shnekdan uloqtirilgan ozuqa massasi qopqoqning qavariqligi 

sirtga chiqqan yarim silindrik qismiga yetib borganda, uning ichki sirti bo‘ylab harakatini davom 

ettiradi. Bunda ozuqa massasi bilan qopqoq ichki sirti yuzasidagi  ishqalanish kuchi ta’sirida uning 

tezligi bir oz kamayadi. Ozuqa zarrachalari qopqoqning qavariqligi sirtga chiqqan yarim silindrik 

qismi ta’siridan chiqqandan so‘ng fazoviy bo‘shliqda xaotik harakatlanishni boshlaydi. O‘lchami va 

massasi har xil bo‘lgan ozuqa zarrachalari fazoviy bo‘shliqdagi har xil tezlikda harakatlana boshlashi 

natijasida saralanish jarayoni hosil bo‘ladi. Bu jarayon o‘z navbatida ozuqa zarrachalarining bir-biri 

bilan aralashish jarayonining jadalligini oshiradi.    

Arlashtirgich qopqog‘ining qavariqligi sirtga chiqqan yarim silindrik  va gorizontal tekis qismli 

bo‘lishligining afzalligi shundaki, yuqorida ko‘rib o‘tilgan qopqoqlarga nisbatan texnologik 

jarayonning bajarilishiga talab qilinayotgan energiya sarfini ko‘proq kamaytirish imkoniyatiga 

egaligidir. Shnekdan uloqtirilgan ozuqa massasi to shnekka qaytib kelguncha o‘zida kinetik 

energiyani to‘plab boradi va shnekka kelib urilganda o‘zida to‘plangan energiyani to‘liq shnekka 

beradi. 

Xulosa. Yuqoridagi keltirilgan tahlillarga ko‘ra, bir valli ozuqa aralashtirgichlarini qavariqligi 

sirtga chiqqan yarim silindrik va gorizontal tekis qismli bo‘lgan quti ko‘rinishidagi qopqoq bilan 

jihozlanishi eng maqbul variantdir. Shuning uchun nazariy tadqiqotlarda qavariqligi sirtga chiqqan 

yarim silindrik va gorizontal tekis qismli quti ko‘rinishidagi qopqoqli bir valli uzluksiz ishlaydigan 

aralashtirgichning parametr va ish rejimlarini o‘rganamiz. 

Annotatsiya: Ushbu maqolada makkajo‘xori donini maydalash jarayonida hosil bo‘ladigan 

zarracha o‘lchamining hayvon oziqlanishiga ko‘rsatadigan ta’siri atroflicha o‘rganilgan. Zarracha 

kattaligiga qarab hayvonlarning yem hazm qilish darajasi, oziq moddalarining o‘zlashtirilishi, me’da-

